
AURKIBIDEA 



 
 Hiru dimentsioko inprimaketan, materialak 

elkartzen dira eredu digital batetik abiatuta 
objektuak egiteko, normalean geruza baten 
gainean beste bat jarriz. 

1. Zer da 3D inprimaketa? 
 Hiru dimentsioko inprimaketa - 3D printing 

  

 3D inprimaketa gehikuntza bidezko fabrikazio-teknologien multzo bat 
da, non hiru dimentsiotako objektu bat sortzen baita material-geruzak 
bata bestearen gainean jarriz. 
 

 Teknologia horrek iraultza eragin du historian zehar materialak 
lantzeko moduan. 

2. Sarrera 

3D inprimaketa eragin zuzena izaten ari da munduko ekonomian.  
 
EBren ustez, teknologia horrek berrorekatu egingo du ekoizpen-sistema. 
Europak, Alemania buru duela, datorren hamarkadan 120.000 milioi euro 
inbertitzea aurreikusten du, Asiako fabrika handiekin lehiatu daitezkeen fabrika 
txiki, eraginkorrago eta deslokalizatuetan oinarritutako sare industrial bat 
sortzeko.               
Iturria: El País  - 2016/11/04 
 
Literatura zientifikoaren bidez eragin hori ezagutzeko, hurrengo analisiak 
aukera emango digu hauei buruzko ikuspegi orokorra izateko: 3D inprimaketak 
azken urteetan izan duen goranzko joera, haren jarduera eta bilakaera, alor 
horretako adituak, argitalpen gehien sortzen dituzten herrialdeak… 

 

http://elpais.com/elpais/2016/11/04/ciencia/1478258208_819767.html

3. Hautatutako datu-basea 

Analisi honetarako informazioa berreskuratzeko, Web of Science, (WoS) ISI 
datu-basea hautatu da. Thomson Reuters-ena da, eta Web of Knowledge-n 
sartu da produktu hori —webgune hori analisi bibliometriko eta 
zientziometrikorako datu-iturririk ospetsuenetako bat izan da, eta halaxe 
izaten jarraitzen du—. 
 
Nazioarteko eta diziplina anitzeko onlineko tresna bat, zientziaren, 
teknologiaren, biomedikuntzaren eta beste diziplina batzuen literatura 
eskuratzeko eskuragarri dagoena. 
  
WoS tresna erabilgarria da bilaketa eta alerta bibliografikorako; horrez gain, 
tresnak berak aukera ematen du egindako bilaketen analisi errazak egiteko, 
ikerketa honetan aurkezten diren bezala. 

4. Bilaketa estrategikoa 

Bilaketa-estrategia hau erabili da: 
“3D print*" edo "3Dprint*" edo "three-dimensional printing"  
 
“Gaia" eremuan aplikatu da bilaketa, eta termino horiek dituzten  izenburu, 
laburpen eta artikuluetako bi hitz gako moten emaitzak bistaratu ditu.  
 
Eta denbora-muga hau ezarri da: 2000 – 2016 (gaur egun), hor baitaude 
argitalpen gehienak (6.765).  
 
Deskarga-data: 2016/12/12 
 
 
Oharra: 3D inprimaketa 1984an hasi bazen ere, 1900. eta 2016. urteen 
artean egindako analisi batek 6.810 argitalpen eman dizkigu; hau da, 3D 
inprimaketari buruzko 45 argitalpen besterik ez dira jasotzen gure analisia 
egin aurreko 100 urteetan. 

5. Literatura zientifikoaren analisia 

Bilaketaren emaitzak eman 
dituen 6.765 
argitalpenetatik, emaitzen 
% 81 pasatxo azken hiru 
urteetan argitaratu da 
(2014-2016) —eta 2016. 
urtea oraindik ez da 
amaitu—. 
 
Horrek esan nahi du 3D 
inprimaketa ikerketa-gai oso 
garrantzitsua ari dela izaten 
azken urteetan, eta gero eta 
garrantzi handiagoa du 
komunitate zientifikoan eta, 
ondorioz, gure bizitzetan. 

Argitalpenen bilakaera urteka, 
ehunekotan (2000-2016) 

5. Literatura zientifikoaren analisia 
Erakunde garrantzitsuenak; gutxienez 50 argitalpen 

5. Literatura zientifikoaren analisia 

Aurreko irudian, 3Dko inprimaketari buruz gutxienez 50 argitalpen egin dituzten erakunde 
liderrak jasotzen dira. 
 
Ikusten denez, Massachussettseko Institutu Teknologikoko (MIT) zientzialariak —
unibertsitate pribatu hori Cambridgen dago (Massachusetts, Estatu Batuak)— 2. eta 6. 
postuetan daude, eta adituak eta liderrak dira mundu mailan ikerketa-arlo honetan.  
 
 
 
 
Lehenengo postuetan dauden beste erakunde garrantzitsu batzuk Kaliforniako 
Unibertsitatea eta Harvardeko Unibertsitatea dira, biak ala biak Estatu Batuetakoak.  
 
Eta, haiekin batera, Asiako unibertsitateak agertzen dira, hala nola Nanyang-eko 
Unibertsitatea (Singapur) eta Txinako Zientzien Akademia. 

Erakunde liderrak  

5. Literatura zientifikoaren analisia 
100 argitalpen baino gehiago egin dituzten herrialdeak eta 
lurraldeak 

Aurrekoaren erakusgarri, Estatu Batuetan egin dira argitalpen gehien, eta, ondoren, Txinan 
eta Alemanian.  
Aipatzekoa da Espainia 14. postuan dagoela; 144 argitalpen egin ditu azken 16 urteotan. 

5. Literatura zientifikoaren analisia 
Gutxienez 20 argitalpen egin dituzten egile liderrak 

Ezkerraldean ikusten denez, 
argitalpenen % 20, gutxi 
gorabehera, egile ezezagunena 
da.  
 
Argitalpen gehien egin dituen 
egile liderra Chua Chee Kai 
irakaslea da, 3D Inprimaketarako 
Singapurreko Zentroko (SC3DP) 
zuzendari exekutiboa, Nanyang-
eko Unibertsitate 
Teknologikokoa. 

5. Literatura zientifikoaren analisia 
Ikerketa-arlo garrantzitsuenak, ehunekotan 

Aurreko irudian, argitalpen gehien egin dituzten 10 ikerketa-arloak ageri dira. 
 
Ingeniaritza-arloak egin ditu argitalpen gehien. 

5. Literatura zientifikoaren analisia 
Dokumentu-motak 

Aurreko taulan, aztertutako argitalpenetako dokumentu-motak agertzen dira. Aztertutako 
argitalpenen % 70 artikuluak dira.   
 
Bigarren postuan, biltzarrak daude; argitalpenen % 33, gutxi gorabehera. 

6. Ondorioak  
 

  
 
 
 

 
Azken urteetan, komunitate zientifikoko eragile askok izan dute aztergai 3D inprimaketa. 
Massachussettseko Institutu Teknologikoa (MIT), Kaliforniako Unibertsitatea, Harvardeko 
Unibertsitatea eta Asiako unibertsitateak, hala nola Nanyangeko Unibertsitatea eta Txinako 
Zientzien Akademia, liderrak dira alor honen ezagutzan. 
 
3D inprimaketari buruzko hedapena nabarmen handitu da azken hiru urteetan. 2015ean, 
2014an baino ia bi bider argitalpen gehiago hedatu ziren, eta, 2016an —oraindik ez da 
amaitu—, ez da aurreikusten iazko kopurua bikoiztea, baina % 4 igo da argitalpen-kopurua 
2015. urtearekiko. 
 
Estatu Batuak dira 3D inprimaketari buruzko argitalpen gehien egin dituen herrialdea, eta, 
haren atzetik, Txina eta Alemania. Askoz beherago, 14. postuan, Espainia agertzen da 
analisi honetan; horrek esan nahi du aztergai den arlo teknologiko bat izaten hasi dela 3D 
inprimaketa. 
 
 Argitalpen gehien egin dituen egile liderra Chua Chee Kai irakaslea da, 3D Inprimaketarako 
Singapurreko Zentroko (SC3DP) zuzendari exekutiboa, Nanyang-eko Unibertsitate 
Teknologikokoa. 
 Horrek gogora ekartzen du Asiako erakundeak oso emankorrak direla zientziaren arloan.  

